
љињати иќтисодї сердаромади топинамбур маълумотњои зарурї 
пешкаш гардидаанд. Муаллифон доир ба таърихи пайдоши ин 
зироат, тавсифи морфологии он, омилњои асосии сабзиши 
топинамбур,  талаботи ин зироат ба нурињои маъданї ва 
органикї, инчунин роњњои ба даст овардани њосили баланди 
топинамбур тавсияњои илмиро ба дењќонон ва дўстдорони  ин 
растании нодир пешкаш намудаанд. Дастур бо орзўњои неки 
муаллифон барои ходимони илм, биологњо, селексионерон, 
тухмипарварон, унвонљўён (аспирантњо), донишљўён, 
мутахассисони бахши кишоварзї ва дењќонон пешкаш мегардад.  

САРСУХАН  
 

Президенти Љумњурии Тољикистон мўњтарам Эмомалї 
Рањмон зимни суханронии хеш дар маљлиси тантанавї бахшида ба 
60-солагии таъсисёбии Академияи илмњои Љумњурии Тољикистон 18 
ноябри соли 2011 чунин ибрози аќида намуданд: «Дар шароити 
имрўза баландшавии нархи сўзишворї дар бисёр кишварњо 
мушкилоти зиёдеро ба вуљуд овардааст. Олимон яке аз роњњои 
таъмин намудани ањолиро бо сўзишвории арзон ва хушсифат дар 
истењсоли биоэтанол мебинанд. Дар кишвари мо заминњои лалмиву 
бекорхобида хеле зиёданд. Агар дар онњо топинамбур - яъне «ноки 
заминї» кошта, аз он биоэтанол истењсол кунем, як ќисми 
эњтиёљотро бо сўзишвории худї таъмин хоњем намуд. Дар заминаи 
баъзе аз корхонањои саноатии кишвар бо андаке навсозї метавон 
истехсоли биоэтанолро ба роњ монд. Ин амалан њам хело фоидаовар 
мебошад. Бояд Академияи илмњо якљоя бо Вазорати энергетика ва 
саноат, маќомоти иљроияи мањаллии њокимияти давлатї дар бобати 
дарёфти манбаъњои алтернативии нерў ва истифодаи амалии онњо 
дар истењсолот ва рўзгори мардум тавсияњои аз лињози илмиву 
амалї асоснокро пешнињод намоянд ва барои татбиќи онњо 
тадбирњои мушаххас андешанд» (Рўзномаи «Минбари халќ», 26 
январи соли 2012, № 4 (827).  

Доир ба ањамияти иќтисодї ва энергетикии зироати 
серњосили топинамбур дар аксари мамлакатњои љањони муосир 
таваљљўњи хоса дода мешавад. Дар таркиби бехмеваи топинамбур 
аз 20 то 30% моддањои хушк мављуд аст, ки дар онњо аз 15,3 то 
22,7% карбогидратњо мављуд буда, моддаи њалшавандаи онњо 75-
80%-ро ташкил медињад. Дар як сентнер бехмеваи топинамбур аз 
25 то 30 воњиди хўрокї ва 1,5 кг протеини њазмшаванда мављуд 
аст, ки ин нисбат ба картошка 1,2-1,6 маротиба ва нисбат ба 
лаблабу 1,7-2,5 маротиба зиёд аст.  

Дар 10-15 соли охир дар як ќатор давлатњо, аз љумла ИМА, 
Бразилия, Корея, Канада, Франсия, Италия, Россия, Узбекистон 
ва ѓайра ба топинамбур њамчун яке аз намудњои захираи 
энергетикї барои аз он њосил намудани спирти этилии арзон 
(этанол) таваљљўњи махсус дода мешавад (ба бензин њамроњ 
кардани этанол сифати онро баланд бардошта, ба њолати экологї 
таъсири кам мерасонад).  

Истењсоли биогаз аз биомассаи топинамбур низ аз љињати 
иќтисодї маќсаднок буда, сўзиши он, тавре, ки таљрибањои зиёд 

дар хориља нишон доданд ба муњити зист таъсири  манфї 
намерасонад. 

Истењсоли спирт аз топинамбур дар як ќатор давлатњои Ѓарб 
дар айни замон ба таври васеъ ба роњ монда шудааст. Аз љумла, 
дар Канада корхонаи истењсоли спирти этилї аз бехмева ва 
пояњои топинамбур бо иќтидори 100 млн. литр дар як сол сохта 
шудааст; чунин корхона бо иќтидори 190 млн. литр дар як сол дар 
ИМА 10 сол пештар сохта шуда буд. Спирти этилие, ки аз 
топинамбур њосил карда шудааст, нисбат ба истењсоли он аз 
њаргуна ашёи хоми кишоварзї (гандум, љуворимакка, љав, 
картошка, лаблабуи ќанд ва ѓайра) спирти арзон мебошад. Яке аз 
таъйиноти асосии ин навъи спирт истифодаи он ба сифати 
иловањо ба бензин мебошад, ки адади октании бензинро зиёд 
карда, ихрољи  газњои зарарнокро ба њаво коњиш дода, њолати 
экологиро нисбат ба истифодаи дигар намуди сўзишворињои 
маъданї тоза нигоњ медорад. 

Биогазе, ки аз биомассаи топинамбур њосил карда шудааст, 
хеле хуб сўхта, газњои зањрнок људо намекунад. Аз њама муњимаш 
он аст, ки биогазро њам аз биомассаи тару тозаи топинамбур ва 
њам аз силоси он њосил кардан мумкин аст. 

Тањлилњои химиявї нишон медињанд, ки миќдори моддањои 
пектинї дар бехмеваи топинамбур ба њисоби миёна 1,39-1,85%-ро 
дар массаи хом ва 9-11%-ро дар массаи моддаи хушк ташкил 
медињанд: дар мевањои себи хушк моддањои пектинї ба њисоби 
миёна њамагї 0,5-1,49%-ро ташкил медињанд. Њамин тариќ, 
заминањои воќеї барои истењсоли саноатии аз бехмевањои 
топинамбур њосил кардани мањсулоти пектинї мављуд буда, онњо 
пеш аз њама таъйиноти профилактикї барои истеъмоли одамон 
тавсия дода мешаванд.  

Топинамбур аз њисоби дар таркиби баргу поя ва бехмеваи он 
мављуд будани моддањои ѓизоии арзишнок бањодињї карда 
мешавад.  Дар 1 сентнер баргу пояи топинамбур 22,5 воњиди 
хўрока ва 1,9 кг протеини њазмшаванда  мављуд аст, ки ин нисбат 
ба љуворимакка 1,5-1,6 маротиба ва аз њисоби њосили воњиди 
хўрока бошад 1,3 маротиба зиёд аст.  Баргу пояи он барои 
силосхобонї хело ќуллай буда, дар таркиби худ миќдори зиёди 
моддањои хушк ва ќанди њалшаванда дорад (то 14%) ва он барои 
тайёр кардани силос ва бедаи баландсифат истифода бурда 
мешавад. Дар солњои охир хосиятњои нави баргу пояи топинамбур 
- њосил кардани хамирањои хўрокї дар гидролизати онњо ошкор 

карда шуд, ки ин барои пешрафти кори њалли мушкилоти сафеда 
имконият дод. Њисоб карда шудааст, ки њатто њангоми 50-60 т/га 
ба даст овардани њосили баргу поя ва 20-25 т/га бехмева, аз 1 га 19-
20 т  сафедаи хамирї ба даст овардан мумкин аст, ки ин аз 
миќдори сафедае, ки аз 1 га љав бо њосилнокии 2,5 т/га ё бехмеваи 
картошка бо њосилнокии 15 т/га медињад, хеле зиёд аст. Аз он 
спирт, биогаз, каучук њосил намуда, пасмондаи онро  ба сифати 
хўроки чорво ва нурии органикї истифода бурдан мумкин аст. Аз 
баргњои он чойи табобатї, маводњо барои ваннањои топинамбурї, 
ширањои табобатии доир ба  пешгирии беморињои гуногун тайёр 
карда мешавад.  Аз пояњои топинамбур нўшокии фруктозї, спирт, 
селлюлоза, барои сўзишворї ва ѓайра њосил кардан мумкин аст. 
Аз бехмевањои топинамбур бошад фруктоза дар намуди моеъ ва 
кристаллї, спирт, инулин, мањсулоти зиёди витаминдор њосил 
кардан мумкин аст, ки онњоро одамон њам дар намуди хом ва њам 
дар намуди љўшонидашуда, пухташуда ва консервашуда истеъмол 
карда метавонанд. Бехмевањоро инчунин мисли  баргу пояњо ба 
сифати хўрокаи чорво ва паррандагон низ истифода кардан 
мумкин аст. 

Масалан, аз бехмевањои топинамбур дар 1 га замин вобаста 
ба њосилнокї ва навъ аз 4 то 12 тонна ќанди фруктозї, аз 3 то 7 
тонна спирти  этилї, аз баргу поя бошад, аз 2 то 7 тонна ќанд ва 
аз 3 то 4 тонна спирти этилї ба даст овардан мумкин аст. 

Ба њамин тариќ топинамбур њамчун зироати гуногунљабња 
истифодашаванда дар оянда метавонад барои таќвият бахшидан 
ба иќтисодиёти хољагињои дењќонї ва кишварамон кўмаки калон 
расонад. 

Алалхусус васеъ намудани майдони кишти ин зироат 
метавонад дар бахши кишварзии мамлакат барои таъмини 
бехатарии кишвар сањми арзанда дошта бошад. Чунки соњаи 
кишоварзї дар таъмини истиќлолияти њар як мамлакат сањми 
асосиро мебозад, ки дар асри шонздањ нисбати ин соња олими 
маъруфи Франтсавию - Шветсарї Жан Жак Руссо чунин навишта 
буд: 

 

   
 
 
 
 

  

 

«Ягона соњае, ки соњибистиќлолии Давлатро нигоњ медорад 

кишоварзї мебошад. Давлат тамоми боигарии чањонро дошта 

бошаду маводи озўќа надошта бошад, он мўњтољи дигарон аст. 

Савдо боигариро таъмин менамояд, кишоварзї озодиро!!!»   

                                                           (Жан Жак Руссо, 1712- 1778). 

1. ТАЪРИХИ  ПАЙДОИШИ ТОПИНАМБУР 
 
Топинамбур ё ин ки офтобпарасти лўндадењ (Helianthus 

tuberosus L.) – растании бисёрсола буда, ба оилаи Астровињо 
(Asteraceae) мансуб аст. Ин растанї дар ќатори офтобпарасти 
равѓандор (Helianthus annuus L.), ба авлоди маъмули 
офтобпарастињо  (Helianthus) дохил аст. Бо баъзе аз нишонањои 
ботаникиаш топинамбур ба офтобпараст наздикї менамояд, ки аз 
ин сабаб онро растании ба офтобпараст хело монанд дониста,  
онро дар бисёр њолатњо «себи заминї» («земляняя груша») низ 
меноманд. Топинамбур растании лўндадењи бисёрсола буда, ба 
растанињои мураккабгулон дохил аст, ки вай решаи пурќувват 
дошта, дарозии пояаш ба 3-4 метр мерасад. 

Ватани пайдоиши топинамбур – Америкаи Шимолї (Канада) 
ба шумор рафта, дар он љо ин растанї то кунун ба шакли ёбої 
мерўяд. Истеъмолкунандагони аввалини лўндањои болаззати 
топинабур њамчун хўрока,  бразилиягињои кўњї ба шумор 
мераванд, ки онњо ин зироатро њанўз то аз тарафи европињо кашф 
гаштани Америкаи Шимолї истеъмол менамуданд. Аз ин сабаб 
номи топинамбур низ аз номи ќабилаи одамони кўњие, ки 
«тупинамба» номида мешуданд ва аз ќадимулайём лўндањои онро 
истеъмол менамуданд гирифта шудааст. Ба њамин тариќ макони 
пайдоиши топинамбур Америкаи Шимолї (Канада) ба шумор 
меравад. Ин зироат њар сол дар дунё дар майдони бештар аз 2,5 
млн.га кишт мегардад.  

  
 

2. ТАВСИФИ МОРФОЛОГИИ ТОПИНАМБУР 
 
Ќисми болоизаминии топинамбур ба растании офтобпараст 

шабоњат дошта, дар ќисми болоии танаи вай шохаронї мушоњида 
карда мешавад. Миќдори шохањои дар тана пайдошаванда ба 
бештар аз 20-30 дона мерасанд. Дарозии пояи топинамбур то ба 
3-4 метр расида, баргњояш дар ќисми поёнии тана – дилу-
тухуммонади дарозруя буда, дарозиашон ба 10-20 см ва барашон 
ба 5-12 см мерасад. Гулдонаш сабадчашакл буда, ранги 
тољибаргаш сабз ва тољибаргаш зарди баланд ва диаметри 
гулдонаш 1-1,5 см аст. Мевааш тухумњои хурд буда, ранги сиёњ 
доранд (расми 1).       

Решаи топинамбур 
патакреша буда, то ба 2 
метр мерасад ва дар он 
столонњои бисёр пайдо 
шуда, дар онњо бештар 
аз 20-40 дона лўндањо 
њосил мегарданд. 
Шакли  лўндањо 
гуногун буда, гирд, 
нокмонанд, дарозрўя, 
кулўла, дугмонанд 
мебошанд. Ранги 
лўндањо сафед, зард, 
бунавш, сурхча, љигарї 
буда, чашмакњои 
варамида доранд. Вазни 
лўндањо вобаста аз 
навъу агротехнология 

парвариш метавонад 10-150 г бошад. Њоло аз тарафи олимони 
дунё бештар аз 300 навъи тобинамбур ба даст оварда шудааст, ки 
онњо тезпаз, миёнапаз ва дерпаз мебошанд. Таркиби химиявии 
топинамбур дар љадв. 1 оварда шудааст. 

 
  Љадвали 1 

Таркиби химиявии топинамбур 
Мавод Моддаҳои 

хушк 
Сафеда Равѓан Сел-

лулоза 
Моддањои 
ғайринитро-
гении 
экстрактивї 

Хокистар 

Баргу 
поя  

18,0  10,0  1,8  18,1  55,0  14,3  

Лўндањо  19,2  11,4  1,0  4,2  78,0  5,8  

 
Чи тавре,  ки аз љадвали 1 бармеояд, таркиби химиявии 

топинамбур аз моддањои фоиданоки химиявї хело бой буда, он 
метавонад ба сифати  маводи серѓизо барои одамону чорво 
истифода бурда шавад.  
  

Узвњои растании топинамбур

Баргу пояи растанї Гул

Лўндањо Тухумњо
        

Расми 1. Узвњои растании      

топинамбур (Партоев Ќ., соли 2012). 

3. БА ЕВРОПА ОВАРДАНИ ТОПИНАМБУР 
 
Топинамбур дар авали асри XVII бо ташаббуси сайёњи 

фронсавї Самюэлю де Шамплену аввалин маротиба аз Канада ба 
Франсия оварда шудааст. Ин растанї дар муддати бештар аз 500 
сол боз ин љониб дар аксарияти мамлакатњои Европа пайдо шуда, 
кишту кор карда мешавад.  

Дар њар мамлакате, ки топинамбур пайдо мешуд, ба вай номи 
нав мегузоштанд, масалан ин растанї бо номњои зерин дар 
мамлакатњои Европа номгузорї шудаст: «топинамбури 
канадагї», «љирасол», «решаи офтоб» ва ѓайра. Аз он замонњо 
оѓоз намуда то кунун аз зироати топинамбур дар аксари 
мамлакатњои Европа фруктоза, спирт, ликер, вино ва пиво тайёр 
менамоянд ва аз лўндањояш бошад таомњои миллии болаззат дар 
ошхонањои белгиягињо, голландињо, франсузњо, олмонињо ва 
англисњо пўхта мешаванд.   

 
 

4. ТОПИНАМБУР ДАР РУССИЯ 
 
Топинамбур аввалин маротиба ба Руссия тахминан дар нимаи 

дуюми асри XVIII оварда шуда, то кунун вай њамчун зироати 
хўроки чорво ва ѓизои одамон маъмул мебошад.  Вале равнаќу 
ривољи чашмраси топинамбурпарварї дар Руссия баъди солњои 
20-уми асри XX оѓоз гашт. Дар он солњо олими намоён 
Н.И.Вавилов ба ин зироати серњосилу ба гармою хунукї тобовар 
ва камталаб  (неприхотливый)- топинамбур диќќати махсус дода 
буд ва дар солњои ќањатию гурўснагии гузашта топинамбур дар 
њалли мушкилоти озўќварии СССР хеле кўмак намуда буд. Вале 
баъди солњои 30-уми асри гузашта наќшањои калони Наркомати 
зироатчигї оиди парвариши топинамбур дар њудуди колхозу 
совхозњои бешумори советї љомаи амал напўшид. Сабаби асосии 
ин дар он буд, ки лўндањои топинамбур дар анборхонањо ба 
мисли лўндањои картошка, ки дар Руссия дар он солњо низ дар 
майдонњои калон парвариш карда мешуд, нигоњ дошта шуданд. 
Аммо лўндањои топинамбур ба чунин шакли нигоњдорї тоб 
наоварда пўсиданд ва талафоти калони иќтисодиро ворид 
сохтанд. 

5. ТОПИНАМБУР ДАР ТОЉИКИСТОН 
 
Мувофиќи маълумотњои доктори илми кишоварзї В.Н. 

Литвинов (1958) топинамбур ба Тољикистон њанўз дар солњои 20-
уми асри гузашта аз тарафи муњољирони Руссия ба Тољикистон 
оварда шудааст. Вале дар он солњо топинамбур дар ин љо њамчун 
растании ороишї парвариш ёфтааст. Дар соли 1950 олим-
тањќиќотчї  А.П. Саверкин дар шароити минтаќаи кўњии водии  
Њисор дар баландии ќариб 3000 м аз сатњи бањр маълумотњои 
заруриро оиди нашъу намои хуби топинамбур дар ќатори дигар 
зироатњои хўрокї ба даст овард (Литвинов, 1965). Дар солњои 
1953-1955 дар шароити водии Њисор дар ќитъањои омўзишї 
таљрибањои илмї оиди омўзиши топинамбур гузаронида шуданд 
ва ањамияти истењсолии онро нишон доданд. Дар он солњо ба 
колхозу совхозњо ба миќдори 5000 кг тухмии топинамбурро бањри 
афзоиш додан таќсим намуда буданд.  

Дар муддати солњои 1956-1958 топинамбур дар шароити 
водињои Њисору Вахш, дар ноњияи Ѓарм, дар вилояти Ленинобод 
ва дар Помири Ѓарбї парвариш карда шудааст. Дар он ваќт аз 
кишти топинамбур дар колхозњо, совхозњо ва ќитъањои таљрибавї 
аз як га 500 сентнер њосили баргу поя ва 250 сентнер њосили 
лўндањо ба даст оварда шуд. Дар шароити ноњияњои баландкўњи 
Ишкошим, Роштќала ва Шўѓнон аз 1 га топинамбур 500-600 
сентнер баргу поя ва 150-200 сентнер њосили лўндањоро љамъоварї 
намуданд. (Литвинов,1965). Тадќиќотњои гузаронидаи олими 
тољик А. Эргашев (1976) дар шароити баландкўњ (дењаи Сиёњкўњи 
ноњияи Варзоб) нишон доданд, ки ба њисоби миёна коэффисиенти  
њосилнокии хољагї (Кхоз.) –и  растании топинамбур дар шароити 
обї ба  0.37 - 0.41 ва дар шароити лалмї бошад ба 0.33- 0.39 
баробар шуд, ки ин гувоњи иќтидори баланди интенсивии 
фотосинтезро доро будани растании топинамбур мебошад. 

Бояд ќайд намуд, ки  бо мурури замон аз сабаби ба дараљаи 
зарурї ба роњ намондани тухмипарварии топинамбур ва кам 
гаштани талабот ба мањсулоти он барои чорводорї, инчунин 
диќќати бештар додан ба љуворимакка њамчун хўроки одамону 
чорво дар хољагињои давлатї кишту кори топинамбур ќатъ гашт. 
Аммо ин растанї аз тарафи мардум дар аксари љойњо њамчун 
растании ороишї парвариш ёфт ва то кунун он арзи вуљуд дорад. 
Дар аксари ноњияњо ва дењоти Тољикистон мардум онро 
«картошкагул» ном мондаанд ва њамчун гул онро дар назди 

хонањояшон, дар роњравњо ва боѓњо парвариш менамоянд. 
Мувофиќи наќли чанде аз шањрвандони Тољикистон дар солњои 
сангини кашмакашињои дохилї лўндањои топинамбурро њамчун 
хўрока истифода бурдаанд ва маводи зарурї барои рўзгузаронии 
мардум дар аксари дењот дар он солњои вазнин буд. Ба њамин 
тариќ дар Тољикистон топинамбур дар муддати ќариб 100  сол 
боз ин љониб  парвариш меёбад (Партоев К. ва дигар., 2013).   

Аммо бояд ќайд намуд, ки олимони дунё баъди солњои 90-уми 
асри гузашта (Рейнгарт Э.С. ва дигар., 2008)  дар натиљаи 
тањќиќотњои илмї нишон доданд, ки массаи биологии топинамбур 
метавонад њамчун ѓизо барои одамон, хўроки чорво, мавод барои 
саноати доруворї ва њамчуни зироати биоэнергетикї (бо роњи аз 
лўндањояш ба даст овардани биоэтанол ва биосўзишворї) ва 
њамчун маводи барќароршавандаи энергетикї дар њољагии халќ 
истифода гардад.  

Аз ин лињоз месазад, ки дар Љумњурии Тољикистон ба омўзиш 
ва афзоиши минбаъдаи топинамбур диќќати зарурї бояд дода 
шавад. 

Дар ин кор хољагињои дењќонї ва фермерї, коопреативнњои 
истењсолї ва олимону мутахассисони бахшњои гуногун бояд 
њамкорињои судмандро ба роњ монанд. 

 
 

6. ТАВСИЯЊО ОИД БА ПАРВАРИШИ ТОПИНАМБУР 
 
Киштгардон. Барои ба даст овардани њосили баланди 

топинамбур дар минтаќањои кўњистон дар заминњои обї, ки дар 
он љо чорводорї низ тараќќї кардааст, чунин наќшањо (схемањо)-
и киштгардонро тавсия кардан мумкин аст,   

А) схемаи киштгардоне, ки аз 8 ќитъа иборат аст,  
- ќитъањои 1, 2 ва 3 – юнучќа, ќитъањои 4 ва 5 -ўм картошка, 

ќитъаи 6- ѓалладонагињо, ва ќитъаи 7 сабзавотињо ва ќитъаи 8 - 
ўм топинамбур. 

Б) схемаи киштгардон, ки аз 10 ќитъаи замин иборат аст, 
- ќитъањои 1,2, 3, ва 4-ўм юнучќа, ќитъањои 5 ва 6 – картошка, 

ќитъаи 7 – ѓалладонагињо, ќитъаи 8 топинамбур ва ќитъањои 9 ва 
10 сабзавотињо.  

Аз сабаби оне, ки топинамбур растании сердошт ба њаргуна 
шароити обу хок ба шумор меравад, дењќонон метавонанд 
инчунин  онро дар заминњои аз наќшаи киштгардон берун, аз 

ќабили заминњои камоб, серсангу рег ва назди соњилњои дарёњо 
кишт намуда, њосили дилхоњи топинамбурро ба даст биёранд.   

Мўњлатњои кишти топинамбур.  Бояд ќайд намуд, ки 
топинамбур дар тамоми минтаќањои љумњурї (водињо, 
минтаќањои  наздикўњї ва кўњї) парвариш ёфта, њосили дилхоњ 
дода метавонад. Лўндањои топинамбур метавонанд, ки дар 
моњњои ноябру декабр (дар чуќурии 10-12 см) ва инчунин дар 
моњњои марту апрель (дар чуќурии 6-8 см) кишт карда шаванд.  

Барои топинмабур ќариб тамоми зироатњои кишоварзї 
метавонанд зироати пешкишт бошанд. Дар заминњое, ки зироати 
пешкишт юнучќа бошад, аз тирамоњ бояд замин дар чуќурии 30-
35 см шудгор карда шуда, баъд кишти топинамбур бояд 
гузаронида шавад. Инчунин дар тайёр намудани замин дар фасли 
бањор гузаронидани  шудгори бањорї дар чуќурии 28-30 см яке аз 
чорабинињои асосї ба шумор меравад. Кишти топинамбур дар 
минтаќаи кўњсор дар њолате, ки дар чуќурии 10-12 см њарорати 
хок ба 5-70 С мерасад, гузаронида мешавад. Аз давраи 
гузаронидани кишт то баромадани нињолњо одатан дар ноњияњои 
кўњсор таќрибан 12-18 рўз мегузарад. Вале, агар њарорати њаво 
баланд бошад ин мўњлат метавонад, ки кўтоњтар гардад. Барои 
гузаронидани кишти топинамбур дар тамоми ноњияњои кўњии 
љумњури ваќти мўътадили кишт ин 15 март то 15 моњи май ба 
шумор меравад. Чуќурии кишти лўндањо дар ин мўњлат бояд 6-8 
см бошад. Вале агар аз ин мўњлат топинамбур дер кишт гардад 
бояд чуќурии кишти лўндањо 10-12 см-ро ташкил намояд. Чунки, 
дар ин ваќт намнокии хок кам гашта, неш зада баромадани 
нињолњо мумкин тўл кашад. Ба сифати тухмї истифодабарии 
лўндањои вазнашон 15-30  г ва аз ин калонашро бурида, баъд 
шинондан лозим аст. Лўндањои буридашуда бояд њатман 2-3 
чашмак дошта бошанд. Наќшаи кишти лўндањои топинамбур 
бояд 70х30-35 см ва сарфи тухмї бояд аз 800–1400 кг дар 1 га 
бошад. Кишти топинамбурро бо ёрии картошкашинонако,   
њайвонњои корї ё ин ки дастї мегузаронанд. Хуб мешуд, ки дар 
як тарафи ќитъаи замин аввал лўндањои нобурида ва баъд 
лўндањои буридашуда кишт карда шаванд.  

Коркарди байни ќаторњо. Агар топинамбур дар моњњои 
ноябру декабр шинонида шуда бошад, пас бањорон алббата бояд 
дар моњи март то баромадани нињолњо як коркарди байни 
ќаторњо гузаронида шавад,  ки ин барои шикастани сафолаки 
хок, нест гаштани алафњои бегона ва гарму ковок гаштани хоки 

ќабати ќаторњо мусоидат менамояд. Коркарди байни ќаторњо  бо 
ёрии култиваторњои тамѓаи КОН-2,8П ё ин ки КРН-4,2 ва 
сихмолаи профилї ё ин ки занљирии таѓмаи БСО - 4 гузаронида 
мешавад. Ин корро метавон бо ёрии њайвонњои корї, ё ин ки 
дастї низ ба љо овард. 

Дар коркарди байни ќаторњо органњои нармкунанда, 
дастакњои стрелкагї ( стрелчатїе лапї) бояд дар мобайни љўйяк 
дар чуќурии 12-14 см, дастакњои буранда бошанд( подрезаюќие 
лапї) дар барии ќаторњо дар масофаи 10-12 см аз маркази теѓаи 
ќаторњо (љўйякњо) гузошта шаванд. 

Коргарди навбатии топинамбурзорро баъди саросар неш зада 
баромадани нињолњо мегузаронанд. Дар ин ваќт ќади нињолњо бояд 
20 -30 см ва 10-15 барга бошанд. Ин коркарди байни ќаторњо ва 
ѓизодињии якўми нињолњо дар якљоягї гузаронида мешаванд. Дар 
ин коркард дастакњои стрелкагї ва сиха (долот) дар чуќурии 12-14 
см, ва дорўандозакњо њамроњ карда мешаванд. Баъди ин коркард 
агар дар топинамбурзор алафњои бегона пайдо шаванд, бояд як 
маротиба дастї (бо каланд) онњоро нест карда, назди нињолњоро 
нарм намудан лозим аст. Дар ваќти гузаронидани  ин коркард 
байни ќаторњо инчунин хоккашакњо (окучники) низ пайваст карда 
шуда, якбора ќаторњо хоккаш карда мешаванд ва топинамбурзорро 
барои гузаронидани  обдињї  омада месозанд. Ба њамин тариќ 
коркарди байни ќаторњо якљоя бо ѓизодињии топинамбурзор ва 
хоккаш намудани ќаторњо анљом меёбад. Дар он љое, ки њамаи ин 
чорабинињо бо ёрии њайвонњои корї ё ин ки дастї иљро мегарданд, 
ваќти гузаронидани ин чорабинињо бе таѓир мемонад.  

 Ѓизодињї.  Топинамбур, ки асосан дар хокњои камѓизо 
парвариш меёбад ба меъёри нуриандозї мўњтољи калон дошта, 
сифати молии лўндањо низ аз ѓизодињии нињолњо вобаста аст. 
Бинобар ин дар фасли тирамоњ ё ин ки бањор пеш аз шудгор ба 1 
га замин 30- 40 тонна порў ва 70 фоизи нурињои маъданї (ба 
монанди суперфосфат ва хлориди калий) андохта гардад, боиси 
ба даст даровардани њосили дилхоњи топинамбур мегардад. Хуб 
мебуд, ки агар ин нурињоро дар ваќти кишти лўндањо (локалї) 
якљоя ба замин андохта мешуданд.  

Вале нурињои нитрогендор (ба монанди аммофос, 
нитроамофос, селитраи аммиакї, карбамид) бояд дар ваќти 
гузаронидани кишти лўндањо ва ѓизодињї ба топинамбурзор дода 
шаванд.  



- 14 - 
 

Њангоми гузаронидани кишт дар фасли тирамоњ 80 фоизи 
зарурии  нурињои фосфорї ва калийдорро омехта карда ба замин 
андохтан лозим аст. Ќисми боќимондаи нурињои маъданиро, яъне 
20 фоизи зарурии нурињои фосфорї ва калийдорро бо 70 фоизи 
нурињои нитрогенї дар давраи ѓизодињии якуми топинамбур 
андохта, 30 фоизи нурињои нитрогениро дар ѓизодињии дуюми 
топинамбур андохтан ба маќсад мувофиќ мебошад.  

Дар ваќти дар хок мављуд будани миќдори миёнаи моддањои 
ѓизої (гумус, форфору калий) дар ноњияњои кишт, барои њосили 
массаи умумии топинамбурро ба 700-900 сентнерї расонидан,  
бояд дар 1 га топинамбурзор 80-100 кг нурињои нитрогендор, 120-
140 кг нурињои фосфорї ва 30-50 кг нурињои калийдор (ба намуди 
моддањои таъсиркунандаи ин нурињо) андохта  шаванд. Агар ин 
миќдори нурињоро ба намуди вазни мутлаќи (вазни физикии 
нурињо) нишон дињем, пас ба як гектар топинамбурзор 300-340 кг 
нурињои нитрогендор, 300- 400 кг нурињои фосфорї ва 200-300 кг 
нурињои калийдор андохтан лозим аст. Бояд ќайд намуд, ки 
сарфи нурињо аз миќдори тозаи моддаи таъсиркунандаи ин ё он 
нурї метавонад кам ё ин ки зиёд гардад.  

Инчунин ба киштзори топинамбур андохтани нурињои 
органикї (ба миќдори 10-20 т/га), аз ќабили поруи пўсида ва 
инчунин ба замин андохтани хокистар ва дигар моддањои 
пўсидаи органикї аз ањамият холї нест.   

Обмонии топинамбур.  Топинамбур метавонад дар ноњияњои 
кўњистон, ки миќдори солонаи боришот аз 500-700 мм бештар аст, 
бе обмонї њосили дилхоњ дињад. Аммо дар ноњияњои водигї ба 
топинамбурзор дар давоми нашъу намояш 5-7 маротиба об монда 
зарур аст. Сифати баланди обмонї ба њамвории замин ва дарозии 
љўйякњои топинамбурзор вобаста аст. Таљрибањо нишон 
медињанд, ки дарозии љўйякњо дар заминњои нишебї бояд 60-80 
метрро ташкил намояд. Махсусан, оби якўми топинамбурзор 
бояд бо сифати баланд  (миќдори ками об дар љўйякњо ва бо 
суръати паст њаракат намудани об) гузаронида шавад, то ин ки об 
боиси чуќур гаштани љўйякњо ва шўста бурдани моддањои ѓизоии 
назди решаи нињолњо нагардад.  

Ба топинамбур бояд баъди њар 7-10 рўз як бор об монда 
шавад. Дар маљмўъ бояд топинамбурзор 5-7  маротиба об монда 
шавад. Сарфи об дар давраи вегетасияи топинамбур дар 1га бояд  
1500-2500 метри кубиро ташкил дињад.  

 Дар ноњияњое, ки њосили баргу пояи топинамбур дар охири 
моњи июну  аввали моњи июл даравида мешавад, бояд иловагї 
дар њар як га ба миќдори 40-50 кг ба шакли моддаи 
таъсиркунанда нурињои азотї андохта шуда, об монда шавад. Ин 
чорабинї барои боз аз нав баргу поя ва афзоиш ёфтани лўндањои 
топинамбур кўмак мерасонад. Баландии дарави танаи 
топинамбур аз сатњи замин бояд 15-20 см бошад. Обдињии 
топинамбур 10-12 рўз пеш аз чидани њосил бояд ќатъ гардад.    

Муборизаи зидди алафњо ва њашароту касалињо.  Дар шароити 
агроэкологии Тољикистон хушбахтона ягон касалии хафнок ё ин 
ки њашароти зарароваре, ки боиси кам гаштани њосили 
топинамбур гардад, њоло мушоњида нашудааст. Аммо дар аввали 
давраи нашъу намояш дар киштзор метавонад, ки  алафњои 
бегонаи яксола ва бисёрсолаи пайдо гарданд, ки онњоро бо ёрии 
култиваторњо ё ин ки дастї аз байн бурдан мумкин аст.  

Чидан ва нигоњдории њосил.  Аз њамаи чорабинињои 
агротехникие, ки дар топинабурпарварї ба љо оварда мешаванд, 
љараёни ѓуну чин намудани њосили топинамбур мушкилтар ба 
шумор меравад.  

Дар аксари ноњияњои водињо, ки топинамбурро барои хўроки 
чорво парвариш менамоянд, њосили баргу пояи онро ду маротиба 
медараванд. Дарваи якумашро дар охири моњи июн ва дарави 
дуюмашро дар моњњои октябр ё ин ки моњи ноябр мегузаронанд. 
Дар ин кор аз мошинњои алафдарав истифода бурда мешавад. 
Њосили баргу пояи топинамбурро метавон ба шакли тару тоза ё 
ин ки дар шакли силос ба чорво хўронанд.     

Дар яксар хољагињо, ки топинамбур дар майдонњои васеъ 
кишт гаштааст, барои чидани њосили лўндањо мошинаи 
картошкачинак ва ин чунин аз њайвонњои корї низ истифода 
бурда мешавад.  

 Чидани њосили топинамбур бояд дар њавои хушки тирамоњ 
сурат гирад. Агар лўндањо аз тирамоњ чида шаванд, пас онњоро 
бояд дар зери регу ќум, аррамайдаи каме намнок ё ин ки дар 
халтањои капроние, ки њаворо намегузаронанд то фасли бањор ё ин 
ки то ваќти истифодабариашон нигоњ дошта шаванд. Лўндањои 
топинамбурро ба мисли лўндањои картошка дар анборхона, дар 
халтањо ё ин ки дар њавои кушоди анборхона нигоњ намедоранд. 
Онњо дар чунин њолат тез талаф меёбанд. Бинобар ин лўндањои 
топинамбурро то фасли бањор дар зери хок ё ин ки дар љое, ки ба 
онњо њаво нарасад бояд нигоњ дошт.  

Њарорати нигоњдории лўндањо бояд – 0,50С ва + 10С ва 
намноки њаво 80-90% бояд бошад. Ќабати ѓафсии ѓарами лўндањо 
аз 0,5-1,0 м бошад ва болои онњо бояд бо регу ќум ё ин ки 
аррамайдаи каме намнок пўшонида шуда бошад.  

 
 

7. ИСТИФОДАИ  ГУНОГУНЉАБЊАИ ТОПИНАМБУР 
 
Њоло дар аксари мамлакатњои пешрафтаи дунё мањсулоте, ки  

аз   зироати топинамбур ба даст оварда мешавад дар бахшњои 
гуногуни хољагии халќ истифода мегардад. Бинобар ин ба 
дењќонон ва дигар мутахассисон мехоњем дар ин бахш ба тариќи 
фишўрда баъзе аз маълумотњоро  пешкаш намоем. 

 Дар саноати дорусозї ва тиббї: - доруњои табобатї ва тиббї, 
консентратњо, доруњои табобатї барои ветеринария, доруворињо 
барои беморони диабети ќанд, атеросклероз, беморон бо 
вайроншавии мубодилаи моддањо, глитсерин, вино ва пивањои 
беспирти табобатї ва ѓайра.  

Дар тиб ва дар хўрокпазии одамон махсусан лўндањои 
гуногуншакли топинамбур, ки хосияти таъми баланду табобатї 
доранд, њамчун растании ањамиятнок барои табобати касалињои 
гуногун истифода мегарданд (Губанов И. А. и др., 2004). 

Њисоб карда шудааст, ки њатто њангоми хело паст будани 
њосилнокии баргу поя (40 т/га) ва бехмеваи топинамбур (20 т/га) 
харољоти молиявии топинамбур дар соли аввали парвариш пурра 
пўшонада мешавад. 

Дар саноати ѓизої ва кондитерї: - мањсулоти профилактикї, 
антидиабетї, мањсулоти ѓизои кўдакона ва мањсулот барои 
шахсони машѓул ба мењнати махсусан шадид ё шахсоне, ки дар 
корхонањо бо дастгоњњои атомї кор мекунанд. Мисоли чунин 
мањсулот нўшокињо, шарбатњо, нектарњо, конфетњо, мармалад, 
ирис, морс, квас, маснуоти нонї. крахмал, коктейл, лимонад, 
мањсулоти аз шир туруш кардашуда  ва ѓайра мебошад. 

Афзалияти экологии парвариши топинамбур. Яке аз 
афзалиятњои назарраси топинамбур ќобилияти таъсиррасонии 
мусоиди он ба њалли як ќатор мушкилоти њаётии муњими экологї 
мебошад. 

Маълумотњои адабиётиро оид ба арзиш ва ањамияти 
топинамбур аз чињати экологї љамъбаст намуда, афзалиятњои  
зерини иќтисодии онро зикр намудан мумкин аст: тозакунандаи 

хок; фурўбарандаи гази карбон; људокунандаи оксиген; 
хушккунандаи хокњои намнок; несткунандаи алафњои бегона; 
муборизабанди бо шусташавии обї ва бодї; мустањкамкунандаи 
љўйњои обёрикунанда ба муќобили резиш; ивазкунандаи чўб 
њангоми тайёр кардани селлюлоза аз пояњое, ки дар њудудњои аз 
чињати техногенї зањролуд; сабзкунандаи ќитъањои саноатї, ки 
бо партовњои гуногун зањролуд шудаанд; бавуљудоварандаи 
хољагињои аз љињати экологї тозаи фермерї ва шаклњои дигари 
онњо;заминаи хўрока барои њайвоноти вањшї ва паррандагон; 
биомелиорант; фитомелиорант; ивазкунандаи нафт ва гази  табиї 
зимни аз он њосил кардани спирти арзони муњаррикї (сўзишворї) 
ва биогаз, ки ќобилияти  сўхтан бе хориљ кардани газњои 
зарарнок ба саломатии инсон; њомили моддањои пектинї, ки 
таъсиррасонандаи безараргардонанда њангоми ба организм 
афтидани сурб, филизоти вазнини дигар ва аз организм 
баровардани радионуклидњо ва ѓайрањо. 

Топинамбур фурўбарандаи гази карбон ва људокунандаи 
оксиген. Растанињои топинамбур ба таъсири миќдори зиёди 
окисњои сулфур, нитроген, гидроген сулфид, аммиак ва моддањои 
дигари зањрнок тоќатпазир буда, дар як ваќт њаворо тоза 
мекунанд. Як гектар майдони топинамбур њамон ќадар оксиген 
људо мекунад, ки онро 2 гектар љангали дарахтони пањнбарг људо 
мекунад (њамин аст, ки онро ба таври ѓайрирасмї људокунандаи 
оксиген меноманд). Аз тарафи дигар, растанињои топинамбурро 
фурўбаранаи гази карбон низ донистан мумкин аст, зеро 1 гектар 
топинамбур дар як сол метавонад 6 тонна гази карбонро фурў 
барад, дар њоле, ки як гектар љангали дарахтони пањнбарг танњо 
3-4 тонна ва як гектар марѓзор 4,5 тоннаи онро фурў бурда 
метавонанду халос. 

Топинамбур «хўрока» барои њайвонот ва паррандагони вањшї. 
Топинамбур заминаи хўрокавии њайвонот ва паррандагони 
вањширо бењтар намуда, барои афзунгардонии шумораи онњо 
шароит ба вуљуд меорад. Бехмеваи онро хирсњои ёбої, хукњо, 
барсукњо, фазанњо ва ѓайра, баргу пояи онро харгўшњо, маралњо, 
косулњо ва оњуњо мехўранд ва дар мањалњои бељангал растании 
топинамбур њимоятгари боэътимод барои њайвонот аз њавои 
номусоид ва душманон ба шумор меравад. 

Топинамбур – несткунандаи алафњои бегона. Олимон зикр 
намудаанд, ки дар заминњои зиёдпору рўиши алафњои бегонаи 
зарарнок, пеш аз њама сиклохен мешоњида мешавад, ки андозаи 

бузург дошта, дар ваќти гулкунї чанг људо мекунад, ки аллергени 
сахт мебошад. 

Таљрибаи парвариши топинамбур дар заминњои 
порурехташуда нишон дод, ки он дар ин гуна заминњо бо алафњои 
бегона дар соли аввали парвариш раќобат карда, дар соли дуюм 
онњоро аз агробиосеноз пурра берун месозад. Аз ин љост, ки 
топинамбурро «несткунандаи» бегонаалафњо гуфтан мумкин аст. 

Њамин тавр, њангоми дар наздикии фермањо коштани 
топинамбур, ѓайр аз њалли масъалањои фитосанитарии фурўбарии 
газњои људошуда, пахш кардани растанињои бегона, њамчунин 
масъалаи хўрокаи чорво дар ќитъањои наздифермавї њал мегардад. 

Топинамбур њамчун  хушккунандаи њудудњои намнок. 
Маълум аст, ки топинамбур ба бењтарсозии шароити ѓизогирї, аз 
љумла дохил кардани пору ва об ба таври мусбат ќабул менамояд. 

Топинамбур нисбат ба намнокии изофї нисбат ба камии он 
устувортар мебошад. Дар ноњияњои сернам (1200 мм боришот дар 
як сол) топинамбурро њамчун «хушккунандаи» њудудњои намнок 
парвариш мекунанд. Зарари љиддиро ба заминњои 
обёришавандаи серњосил метавонад обњои зери заминї расонанд. 
Инро аз њисоби сохтани зањбурњо бартараф месозанд, вале ин 
тадбир хеле гарон мебошад.  

Топинамбур њамчун биомелиоранти хуб заминњои 
обёришавандро аз боло баромадани обњои зеризаминї  ва 
шўршавии хок ќисман њифз менамояд. 

Парвариши топинамбур дар шароити обёрї имкон дод, ки 
њосилнокии он дар њудуди 800-1000 сентер дар 1 га (ѓайр аз бехмева) 
ба даст оварда шавад. Ин њосилхезии заминро зиёд кард ва таркиби 
онро бењтар намуд, ковокии хок 55-57%-ро ташкил дод. Пас аз 5 
соли истифодаи замин миќдори гумус дар њамаи ќабатњои хок зиёд 
шуд (аз 0 то 60 см). Хулоса карда шуд, ки топинамбур заминро аз 
шўсташавии бодї ва обї  (эрозия) эмин медорад. 

Топинамбур ба сифати растании ороишї ва асалгиранда. 
Навъњои тезгулкунандаи топинамбурро ба сифати растании 
ороишї ва асалгиранда парвариш кардан низ мувофиќи маќсад 
аст. Аз як га киштзори топинамбур бештар аз 40 кг асали 
табобатї ба даст овардан мумкин аст.  Тавсия мешавад, ки онро 
дар атрофи шањрњои саноатї бо њавои сергаз (њудудњои аз чињати 
техногенї зањролудшуда), њамчунин барои экзотика парвариш 
карда шавад. 

Топинамбур ба сифати ивазкунандаи чўб њангоми тайёр 
кардани селлулоза аз пояњои растанињо. Тањќиќоти бисёре аз 
муњаќќиќон исбот намуд, ки пояњои топинамбур мањсулоти хоми 
хуб барои истењсоли селлюлоза мебошад.  Дар ин маврид маълум 
карда шуд, ки 1 га майдони парвариши топинамбур барои 
истењсоли селлулоза метавонад 5 га љангалро низ барои истењсоли 
селлулоза њифз намояд. Ин хусусияти топинамбур барои 
ноњияњое, ки захираи ками љангал доранд, махсусан муњим 
мебошад. 

Ин љо зарур аст, ки бори дигар хусусиятњои нодири 
парвариши топинамбурро дар њудудњои аз љињати техногенї 
олудашударо зикр намоем. 

Парвариши топинамбур дар њудудњои аз чињати техногенї 
олудашуда имконпазир ва воќеї аст. Вале масъалаи имкони 
истифодаи њосили топинамбур, ки дар ин њудудњо ба даст меояд, 
пурра омўхта нашудааст. Топинамбуреро, ки дар хокњои бо 
моддањои зањрнок олудашуда парвариши карда  шудааст (аз љумла 
дар ноњияи фољиаи Чернобил), наметавон ба сифати хўрокаи чорво 
ва њамчунин дар истењсоли њаргуна мањсулоти дигари ѓизої ва 
таъйиноти тиббї истифода намуд. Парвариши топинамбур дар 
хокњои аз љињати  техногенї олудашуда хусусиятњои зерин дорад: 

Аз љумла, онро дар як мањал бо давомнокии 3-5 сол парвариш 
мекунанд. Баргу пояро як маротиба дар миёнаи тирамоњ 
љамъоварї мекунанд ва онро дар истењсоли мањсулоти таъйиноти 
техникї (селлулоза, биогаз, спирти муњаррикї ва ѓайра) истифода 
менамоянд. Бехмевањоро одатан љамъоварї намекунанд, онњоро 
дар хок мегузоранд, ки ин ба барќароршавии хок мусоидат 
менамояд. 

 
 

8. КОРЊОИ ИЛМЇ-ТАЊЌИЌОТЇ БО ТОПИНАМБУР 
ДАР ТОЉИКИСТОН 

Олимони Маркази рушди инноватсионии илм ва 
технологияњои нави Академияи илмњои Љумњурии Тољикистон 
дар якљоягї бо олимону ва мутахассисони Институти ботаника, 
физиология ва генетикаи растании Академияи илмњои Љумњурии 
Тољикистон таи солњои 2011-2015 оид ба омўзиши рушду нумўъ, 
мањсулнокии биологї ва ањамияти хољагиву иќтисодии њосили 
баргу поя ва лўндањои топинамбур тањќиќот гузаронидаанд. 



- 20 - 
 

Инчунин усули истифодаи лўндањои тоза ѓунучиншуда барои 
кишти такрорї ба роњ монда шуд.  

Мутахассисон ва олимони Маркази рушди инноватсионии илм 
ва технологияњои нави АИ ЉТ дар натиљаи корњои селексионї ва 
истифодабарии усули интихоби клонї аз навъи “Интерес” навъи 
нави серњосили “Сарват”-ро ба даст оварда, онро ба Муассисаи 
давлатии озмоиши навъи зироатњои кишоварзї ва муњофизати 
навъњои Вазорати кишоварзии Тољикистон барои санљиши 
давалатї супориданд. Инчунин олимони Марказ ба коркарди 
мањсулот, нигоњдорї ва аз лўндањои топинамбур ба даст овардани 
спирти этилї (этанол)-ро омўхта истодаанд.  

Дар натиљаи таљрибањои инноватсионї ба олимони Маркази 
рушди инноватсионии илм ва технологияњои нави Академияи 
илмњои Љумњурии Тољикистон муяссар гардид, ки усули фоиданоки 
аз решањо ва столонњои топинамбур парвариш намудани ин 
зироатро ба роњ монанд, ки ин усули нави парвариш боиси захира 
гаштани бештар аз як тонна тухмии толпинамбур дар як га замини 
кишт гардида, фоидаи иќтисодии он баробари 5000 сомонї аз як га 
мебошад. Ин дастоварди илмї бо гирифтани нахустпатент - «Усули 
парвариши топинамбур» («Способ выращивания топинамбура»)  аз 
тарафи Идораи давлатии патентии Љумњурии Тољикистон сазовор 
дониста шуд (Патенти №TJ 676 аз 16 январи соли 2015 (муаллифон: 
Партоев Ќ., Ясинов Ш.М., Сайдалиев Н.Х., Сафаралиев Н.М.).   

Олимони Марказ инчунин дар натиљаи тадќиќотњои 
гузаронида шуда исбот намуданд, ки њосилнокии биомассаи 
топинамбур дар заминњои обии водињои Њисору Рашт аз 66.5 то 
94.2 т/га ва дар заминњои лалмї бошад - аз 30.4 то ба 72.5 т/га 
мерасад. Њосилнокии лўндањо бошад, дар заминњои обї аз 24.95 то 
38.4 т/га ва дар заминњои лалмї аз 11.85 то ба 22.95 т/га мерасад.  

Ба њисоби миёна њосилнокии биомассаи топинамбур дар 
заминњои обї ба 77.8 т/га ва дар заминњои лалмї бошад ба 47.4 
т/га баробар мешавад. њосилнокии лўндањо бошад, мутаносибан 
ба 30.63 ва 15.73 т/га мерасад.  Натиљањо исбот менамоянд, ки 
парвариши зироат њам дар заминњои обї ва њам дар замињои 
лалмї фоидаовар аст. Парвариши ин зироат дар заминњои обї 
боиси афзун гаштани њосилнокии умумї то 96 т/га ва њосилнокии 
лўндањо то ба 41 т/га гардид. 

Олимони Марказ инчунин таносуби њосили узвњои гуногуни 
топинамбурро вобаста аз шароити парвариш тањти омӯ зиш 

ќарор доданд. Натиҷ ањо исбот сохтанд, ки узвњои топинамбур 
вобаста аз шароити парвариш гуногун рушд менамоянд (расми 2).  

 
Расми 2. Таносуби њосили узвњои растанї вобаста аз шароити 

парвариш, (бо % аз вазни умумии растанї) 
 
Таљрибањо  нишон доданд, ки ба њисоби миёна 23-25 % њосили 

умумиро решањо, 14 - 16% баргњо,  22- 23 % пояњо  ва 38- 39% 
лўндањои растанї ташкил медињанд. 

Олимону мутахассисони Маркази рушди илм ва 
технологияњои нави Академияи илмњои Љумњурии Тољикистон 
намунањои гуногуни топинамбурро љамъ намуда, колексия ин 
растаниро  ташкил доданд, ки он бештар аз 10 намуна ва навъњои 
гуногунро дар бар мегирад.  

Аз тарафи олимони тољик аз баргу поя ва бехмевањои  
топинамбур усулњои гуногуни коркард, аз ќабили тарзњои содда 
ва арзони консервахобонї, намаккунї, хушккунї ва истењсоли 
хокаи топинамбур, хушк кардани баргу пояи сабзи он, инчунин 
тарзи тайёр кардани 30 номгўи ѓизо, 7 номгўи мањсулоти нонї, 10 
номгўй нўшокињо ва 14 номгўи хуришњои тару тоза пешнињод 
шудааст. Натиљањои ба даст оварда шуда дар  “Мизи мудаввар” 
бо иштироки намояндагони корхонањои саноатї ва сохторњои 
тиљоратии љумњурї (Коњи «Вањдат», майи соли 2014) ва дар 
машварати Ташкилоти озуќаворї ва кишоварзї (ФАО) дар 
ноњияи Шањринав (декабри соли 2014) намоиш дода шуданд 
(расми 3).  

Дар натиљаи оѓоз намудани корњои илмї ба олимони Марказ 
муяссар гардид, ки усули пайванди нашвии растании 
топинамбурро дар растании офтобпараст бо муваффаќќият 

гузаронида, натиљањои илмиро ба даст оварданд, ки ин натиљаи 
нахустини илмї дар омўзиши ин усул дар Тољикистон ба шумор 
меравад.  

 
Олимони Донишгоњи тиббии Тољикистон бошанд ба 

истењсоли доруворї ва маводи табобатї аз топинамбур корњои 
илмиро васеъ оѓоз намудаанд. 

Мутахассисону олимони Донишгоњи аграрии Тољикистон ба 
номи Ш.Шоњтемур истифодаи топинамбурро ба њайси ѓизо барои 
парвариши моњињо омўхта истодаанд. Натиљањои пешакї тасдиќ 
менамоянд, ки ѓизои топинамбурї афзоиши моњиро равнаќ дода, 
вазнгирии онњоро нисбат ба истифодаи ѓизои муќаррарї ду-се 
маротиба афзун мегардонад.   

   Њоло олимони Маркази рушди илм ва технологияњои 
нави Академияи илмњои Љумњурии Тољикистон омўзиши 
инноватсионии кишти омехтаи топинамбурро бо љуворимакка, 
офтобпараст ва лубиёгињои дарозпоя гузаронида истодаанд, ки 
ин усули нав барои дар оянда нигоњдоштани њосилхезии хок ва аз 

Расми  3. Мањсулотњо аз топинамбур (Партоев Ќ., соли 2014). 

як ќитъаи замин ба даст овардани њосили чор зироатро таъми  
намуда, бањри самаранок истифода гаштани заминњои 
обиёришаванда кўмаки калон мерасонад (расми 4).  

Офтобпараст

ЧуворимаккаТопинамбур 

Лубиё  
 

Расми 4. Кишти омехтаи топинамбур бо љуворимакка, 
офтобпараст ва лўбиё, соли 2015) 

 

 
Расми 5. Даврањои гуногуни нашъу намои растанињои 

топинамбур (соли 2012) 

9. ТАОМЊО ВА ЃИЗОЊОИ ТАБОБАТЇ АЗ 
ТОПИНАМБУР 

 
«Хўроки Шумо бояд дору бошад, доруи Шумо бояд ѓизо 

бошад». Гиппократ. 
 
Мутахассисон ва олимони Тољикистон њоло аз лўнда ва баргу 

пояи растании топинамбур чандин намудњои таомњои болаззат ва 
ѓизоњои гуногунро тайёр менамоянд, ки онњо ањамияти ѓизої ва 
табобатї доранд.  Дар поён тавсифи баъзе аз таомњои аз 
топинамбур тайёр шаванда пешкаш мегардад.  

1. Тушбера аз топинамбур 
Барои тайёр намудани тушбера аввал лўндањои шўсташудаи 

топинамбурро ба воси-
таи асбоби майдакунак 
майда намуда, пас онњо-
ро бо миќдории зару-
рии пиёзу кабудињо 
(гашнич, райњон) ва 
намак омехта карда, 
дар хамир печонида, ба 
воситаи мантупазак 
мепазанд. Ваќти тайёр 
гаштани тушбераи топи-
намбурї 15-20 даќиќаро 
дар бар мегирад (расми 
6).   

 
 

2. Санбўсаи топинамбурї 
Барои тайёр намудани самбусаи 

топинамбурї аввал лўндањои шўсташудаи 
топинамбурро ба воситаи асбоби майда-
кунак майда намуда, пас онњоро бо миќдо-
ри зарурии пиёзу кабудињо (гашнич, 
райњон) ва намак омехта карда, дар хамир 
печонида, ба воситаи мантупазак мепа-
занд. Ваќти тайёр гаштани самбусаи 
топинамбурї 15-20 даќиќаро дар бар 
мегирад (расми 7). 

 

Расми 6. Тушбера бо топинамбур 

 

Расми 7. Санбўсаи 

топинамбурї 



- 25 - 
 

 
3. Пирожки аз топинамбур 

Барои тайёр намудани пирожки 
аз топинамбур аввал лўндањои 
шўсташудаи топинамбурро ба 
воситаи асбоби майдакунак майда 
намуда, пас онњоро бо миќдори 
зарурии пиёзу кабудињо (гашнич, 
райњон) ва намак омехта карда, дар 
хамир печонида, дар равѓанњои ё 
офтобпараст, заѓир, кунљут ва ё ин ки 
пахта мепазанд. Ваќти тайёр гаштани 
пирожкии топинамбурї  3-5 
даќиќаро дар бар мегирад (расми 8). 

 
 
 

4. Нон  аз топинамбур 
     Барои нонро аз лўндањои 

топинамбур тайёр намудан, аввал 
лўндањоро тоза шўста, ба воситаи аспоби 
майдакунак майда намуда, то дар 
таркибашон 10-12% об мондан хушк 
менамоянд. Пас онњоро ба воситаи 
асбоби махсус майда карда, ба орд 
табдил медињанд. Орди аз лўндањои 
топинамбур тайёшударо бо њамроњии 
орди гандум омехта намуда (бо 
мутаносибии 9:1) дар танур ё нонпазаки 
электрикї мепазанд.  Пеш аз ба девори 
танур часпонидани хамир ба болои нон 
донањои кунљидро љойгир менамоянд 
(расми 9). 

 
 
5. Тайёр намудани кулчањои ќандин аз топинамбур 
     Барои тайёр намудани кулчањои кандин аз топинамбур, 

аввал лўндањоро тоза шўста, ба воситаи асбоби майдакунак 
майда намуда, то дар таркибашон 10-12% об мондан хушк 
менамоянд. Пас онњоро ба воситаи аспоби махсус майда карда, ба 

 

Расми 8. Пирожки аз 

топинамбур. 

 

Расми 9. Нонњои 

кулчагин, ки 70 

фисад аз орди 

гандум ва 30 

фисад аз орди 

топинамбур 

пўхта шудаанд. 

орд табдил медињанд. Орди аз лўндањои топинамбур тайёшударо 
бо њамроњии орди гандум омехта намуда (бо мутаносибии 8:2) ва 
ба миќдори зарурї оби шакар ё ин ки асалоб њамроњ намуда, 
кулчањоро дар танур ё ин ки нонпазаки электрикї мепазанд. 

 
6. Оши палав аз топинамбур 

    Барои тайёр намудани 
оши палав аз топинамбур 
лўндањои топинамбурро тоза 
шўста, онњоро бо корд майда 
менамоянд. Њаљми буридањо 
бояд аз њаљми сабзие, ки барои 
палав майда менамоянд, бояд 
каме калонтар бошанд. Баъди 
зирбаки палав тайёр шудан, 
биринљро бо лўнадањои 
майдакардаи топинамбур 
омехта намуда, дар дег љойгир 
менамоянд. Дар он инчунин 
зира, камее мавизи ангур, як 

чанд донаи пиёзи сармисоќ, лимон ва лўндањои топинамбурро 
низ њамроњ менамоянд. Миќдори обу, намаку равѓан мувофиќи 
талабот ба оши палав њамроњ карда мешавад.   Оши топинамбурї 
баъди 20-30 даќиќа тайёр мегардад (расми 10).  

 
7. Дамлама аз топинамбур 

    Барои тайёр намудани 
дамлама лўндањои топинамбурро 
тоза шўста, бо њамроњии карам, 
пиёз, картошка, сабзї, помидор, 
шалѓамча, турб ва кабудињо ( пиёз, 
райњон, гашнич) дар омехтагї дар 
дег бо њамроњии камее обу намак 
ва раѓан мепазанд. Ваќти тайёр 
гаштани дамлама 15-20 даќиќаро 
дар бар мегирад (расми 11). 

 
 
 

 

 

Расми 10. Палав бо топинамбур. 

 

Расми 11. Дамлама бо 

топинамбур. 

8. Фиточой аз топинамбур 

     Барои тайёр намуда-
ни фиточой узвњои раста-
нии топинамбурро, аз ќаби-
ли  баргњо, шохчањо ва гул-
њои онро дар љои соя як 
чанд рўз хушк менамоянд. 
Пас аз ин аз онњо ба миќ-
дори зарурї бо оби љушо-
нида шуда, чой тайёр наму-
да менўшанд (расми 12), ки 
ин барои пешгирї намуда-
ни диабети ќанд ва дигар 
касалињо кўмак мерасонад.  

 
9. Чой аз баргу пояи топинамбур 
Як ќисми пояи нињоли љавон даравида, онро реза намуда ( ба 

њаљми 1-2 см), дар микроволновка дар муддати 1-2 даќиќа хушк 
намуда, аз он чойи хуби ба шаклу маззаш бо чоий фомилї тайёр 
намудан мумкин аст. Чунин чойро барои муолиљаи мондагии 
асаб ва шикастани ташнагї нушидан мумкин аст.  

 
10. Чой аз барги сабзи топинамбур 

Барги љавони сабзи топинамбурро каме 
дар кафи дастон ѓиљим намуда, бо њам 
молиш додани дастон онро лўнда намуда, 
онро дар микроволновка дар муддати 1-2 
даќиќа хушк менамоянд. Пас аз ин  миќдори 
зарурии ин хушкаро бо њамроњии хуч ва 
райњони хушкардашуда чой карда, 
менўшанд, ки асабро ором гардонида  
ташнагиро мешиканад.   

 
 
11.  Нўшока аз топинамбур 
Барои тайёр намудани нўшока аз топинамбур танаи нињоли 

љавони топинамбурро бо баргњояш майда намуда, ба воситаи 
асбоби ѓиљимкунак то каме обаш пайдо гаштан, онро фишурда 
шарбати људогаштаро дар зарфњо  нигоњ медоранд. Ба он 

 

Расми 12. Баргу поя барои тайёр 

намудани фиточой. 

     

Расми 13. Чой 

аз баргњои сабзи 

топинамбур. 

фруктоза, хучи хушк, лимон ва барги дигар 
зироатњои хушбуйњоро (гашнич, райњон ва 
ѓайраро) њамроњ менамоянд. Пас аз 2-3 даќиќа ба 
он оби љўшонро мерезанд бо таносуби 1:20 (як 
ќисм шарбати топинамбур ва 20 ќисм оби 
нўшокї). Нўшокии тайёршударо баъди хунук 
шудан метавон нўшид.  Нушокаи тайёршуда бояд 
дар муддати як шабонарўз истеъмол гардад. Дар 
сурати бештар нигоњ доштани нўшока таъми вай 
ва рангаш таѓир ёфта, сифаташро гум мекунад.     

 
 

12.  Салат аз топинамбур 
Лўндањои тозанамудаи топинамбурро майда намуда, пас ба 

он  помидор, бодиринг, гашнич, барги пиёз, шибит, райњон, 
алафи турушак ва сикорияро майда намуда њамроњ менамоянд. 
Салати тайёршударо ба миќдори дилхоњ истемол менамоянд. 

 
13.   Венегрет аз топинамбур 
Лундањои пўхташудаи топинамбур, картошка,лаблабу ва 

сабзиро  бо њам якљоя намуда, ба он каме ќаймоќ ё ин ки чурѓот 
њамроњ намуда, онро њамчун ѓизои табобатї истеъмол 
менамоянд, ки он барои табобати диабети ќанд, беќувватї ва 
заифии организм кўмак расонида метавонад.  

  
14.  Хўрокаи серѓизо аз топинамбур 
Лўндањои пўхташудаи топинамбурро бо тухми пўхтаи мурѓ, 

будана, ё  ин ки мурѓи марљон њамроњ намуда, ба он ба миќдори 
зарурї сабзии резакардаи тозачинда, каме асал,  гушти 
майдакардаи кабк, мурѓи марљон ё ин ки гушти ќимакардаи гову 
моњиро њамроњ намуда, инчунин мавизи  сиёњ, каме  лаблабуи 
сурх бо њамроњии ќаймоќ истеъмол намудан, барои рабудани 
хастагии тамоми узвњои бадан кўмаки калон мерасонад.  

  
15.  Консерва намудани лўндањои топинамбур 

Барои лўндањои топинамбурро консерва 
намудан, онњоро тоза шўста, дар мањлули 2-4% 
намакоб бо њамроњии райњон, гашнич, барги 
растании турушак (хрен), донањои мурч ва агар 
зарур бошад каме ќаламфур њамроњ намуда, дар 

     

 Расми 15. 

Консерва аз 

топинамбур. 

 

        

Расми 14. 

Нўшока аз 

топинамбур. 

шишабонкањо метавон мўњлати тўлонї нигоњ дошта, истеъмол 
намуд (расми 15). 
16. Мурабо бо топинамбур 

     Барои тайёр намудани мурабо аз 
топинамбур лўндањои онро тоза шўста, ба 
њаљми тахминан 2х2 см майда намуда, бо 
мутаносибии 1:1 бо чунин маводи 
тайёркарда шуда аз бехмеваи лаблабу 
омехта карда, дар болои алов дар муддати 
20-30 даќиќа љушонидан лозим аст. Дар як 
литри мурабо каме њамроњ намудани 
шакар (50 г дар 1 литр) сифати мураборо  
хуб мегардонад (расми 16).   

 
 

17.  Бирён намудани лўндањои топинамбур  
Барои бирён намудани лўндањои 

топинамбур онњоро тоза шўста, бо корд 
тунук майда кардан лозим аст. Њаљми 
буридањо метавонад 3-4 см бошад. Бурида-
њоро дар равѓани љўшон дар муддати 2-3 
даќиќа бирён намудан лозим аст (расми 17).   

 
 
 
 

  
 
 
 
 
 
 
 
 
 
 
 
 
 

 

 

Расми 19. Дотсент  

Ясинов Ш.М. бо 

лўндањои бирёни 

топинамбур. 

 

Расми 18. Азназаргузаронии нашъу 

намои топинамбур дар ноњияи 

Шањринав, Ясинов Ш. (аз чап) ва 

Партоев Ќ. (аз рост), 2014. 

   

Расми 16. Мурабо бо 

топинамбур 

 

Расми 17. 

Лўндањои бирёни 

топинамбур 

10.  БАРНОМАИ ЉОНИБДОРИИ ИНКИШОФИ 

ИЉТИМОИИ МАНОТИЌИ КЎЊИСТОН (БЉИИМК) ДОИР 
БА ОМЎЗИШ ВА ПАЊН НАМУДАНИ ЗИРОАТИ 

ТОПИНАМБУР 
Барномаи љонибдории инкишофи иљтимоии манотиќи 

кўњистон (БЉИИМК) тасмим гирифтааст, ки зироати фоиданоки 
топинамбурро дар ноњияњои кўњии Тољикистон дар оянда дар 
заминњои оилањои шахсї ва хољагињои дењќонї зиёд намуда, бо 
ин васила ба иќтисодиёти оилањои занон ва мардуми дењот кўмак 
расонад.  Махсусан ба ин кор љалб намудани олимон ва дењќонон, 
инчунин истифодабарии таљрибаи илмию амалии мутахассисону 
дењќонон хело зарур мебошад.  

Бинобар ин њоло дар ноњияи пилотии Роѓун дар љамоати 
дењоти «Ќади Об» дар дењаи «Ќалъаи нав» дар заминњои 
наздињавлигии як чанд оила кишти ин зироат гузаронида шуд. 
Тухмии навъњои «Интерес» ва «Сарват» аз Маркази рушди 
инноватсионии илм ва технологияњои нави Академияи илмњои 
Љумњурии Тољикистон харидорї карда шуда, ба якчанд оилањои  
дењаи «Ќалъаи нав» дар моњи майи соли љорї таќсим карда шуд. 
Барои тарзи шинонидан ва мўњлатњои гузаронидани чорабинињои 
агротехникї доир ба парвариши зироати топинамбур олимони  
Маркази рушди инноватсионии илм ва технологияњои нави 
Академияи илмњои Љумњурии Тољикистон, ки ба омўзиш ва 
тухмипарварии ин  зироат машѓул мебошанд, љалб карда шуданд. 
Рўзи 8 маи соли љорї дар дењаи «Ќалъаи нав» вохўрї бо дењќонон 
ва занони ин дењот шуда гузашт, ки дар он доктори илмњои 
кишоварзї Партоев Ќ. ба иштироккунандагон маќсад ва 
вазифањои дар пеш истодаро доир ба парвариши зироати 
топинамбур дар ин дењот гуфта гузашт, ки ин корњо дар расмњои 
поён оварда шудаанд. 

Њамин тариќ бояд ќайд намуд, ки ташаббуси пешгирифтаи 
БЉИИМК доир ба афзоиш додан ва пањн намудани зироати 
фоиданоки топинамбур дар ноњияи Роѓун њоло бо муваффаќият 
давом дорад ва дар ояндаи наздик самараи ин корњо ба дењќонон 
кўмаки амалї хоњад расонид.   

11. ФАЪОЛИЯТЊОИ ЛОИЊАВИИ БЉИИМК ДАР РАСМЊО 
  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

Расми 22. Тавсияњо доир ба гузаронидани кишти лўндањои 

топинамбур бо тухми лубиё; 08.05. 2015. 

   

   

Расми 21. Рафти нуриандозї ва 

кишти лўндањои топинамбур; 

08.05. 2015. 

 

Расми 20. Сўњбати 

мутахассисон  бо сокинони 

дењаи «Ќалъаи нав» оиди 

фоиданокии зироати 

топинамбур; 08.05.2015. 

Расми 24. Мутахассисони  

БЉИИМК Зеваршоев А., Тоиров 

Р., Боронов И. ва Намакова М. 

(аз чап ба рост) дар дењаи 

«Ќалъаи нав» иљроиши корњои 

лоињавиро тањлил намуда 

истодаанд; 08.05.2015. 

 

Расми 25. Муттасадии 

БЉИИМК дар ноњияи Роѓун 

Тоиров Р.А. ва дењќон 

Лашкарев К.С. дар ќитъаи 

замини фермер, ки дар он 

топинамбур парвариш карда 

мешавад; 28.06.2015.  

 

Расми 26. Мутахассисон ва 

фермерони БЉИИМК дар 

ќитъаи замини  Каландарова 

С. њолати нашъу намои 

растанињои топинамбурро 

бањо медињанд; 28.06.2015.  

      

 

Расми 23. Азназаргузаронии 

лўндањои топинамбур пеш аз кишт 

дар заминњои дењќонони дењаи 

«Ќалъаи нав»; 08.05. 2015. 

ХУЛОСАЊО 
 

Парвариши топинамбур дар Тољикистон аз нуќтаи назари 
иќтисодї фоиданок ва аз љињати экологї самаранок мебошад. Ин 
зироат дар њалли масоили афзалиятноки рушди кишварамон, 
алалхусус ба устувории бехатарии озуќаворї ва расидан ба 
истиќлолияти энергетикї наќши босазо гузошта метавонад. Вале, 
њоло аз хусусиятњои муфиди топинамбур аксари ањолии мамлакат 
маълумоти кофї надорад ва дар маълумоти расмии оморї оиди 
майдони кишт ва мањсулоти аз топинамбур истењсолшаванда 
љузъиёте пайдо кардан душвор аст.  

Маълумоти аз адабиёт дастрас гардида исбот менамояд, ки 
топинамбур дорои хусусияти нодири экологї ва афзалияти 
иќтисодї буда, дар тозакунии хок, ѓанигардонии таркиби њаво бо 
оксиген, хушккунии хоки ќитъањои намнок, нобудсозии алафњои 
бегона, њифзи хок аз бодлесшавии обї ва бодї наќши муњим 
мебозад. Мањсули зироат барои истењсоли селлулоза, хусусан 
њангоми парвариш дар минтаќањои аз офатњои техногенї 
осебдида истифодаи васеъ меёбад. Топинамбур барои 
кабудизоркунии  ќитъањои саноатї, ки бо партовњои гуногун 
зањролуд шудаанд ва ташкили  хољагињои фермерии аз љињати 
экологї тоза тавсия мешавад. Наќши топинамбур дар таъмини 
њайвоноту паррандањои  вањшї бо ѓизо ва бењдошти хок хеле 
назаррас аст. Топинамбур манбаи сўзишвории биологї, спирти 
арзон ва биогази босифат мебошад, ки аз сўзиши он газњои ба 
саломатии инсон зарарнок њосил намегарданд. Аз топинамбур 
моддањои пектинї њосил мешаванд, ки онњо барои аз организми 
инсон хориљ гардонидани моддањои зањрнок, аз ќабили сурб, 
фулузоти вазнин ва ѓайра ва баровардани радионуклидњо 
истефода мешаванд.  

Топинамбур ба хок ва шароити парвариш камталаб аст. Аз 
ин рў, агар њамасола дар заминњои обї топинамбур дар майдони 
10 њазор га кишт гардад, пас метавон бештар аз 300 њазор тонна 
лўндањои хушсифат ба даст оварда шавад. Ин лўндањо њамчун 
маводи муфиди ѓизої бањри расидан ба амнияти бехатарии 
озўќавории мамлакат наќши назаррас хоњад гузошт. 

Барои васеъ пањн намудани кишти топинамбур њамкорињои 
судманди Њукумат бо Ташкилотњои байналмилалї, соњибкорон 
ва Асоссиатсияњои дењќонию фермерї, олимону мутахассисон дар 
мањалњо зарур мебошанд. Чунки ањолї аз чунин тавсифоти 

растании топинамбур – њамчун маводи ѓизої, хўроки чорво, 
доруворї ва биоэнергетикї маълумоти заруриро надорад.   

Бинобар ин месазад, ки  Барномаи давлатии маќсадноки 
рушди парвариши топинамбур тањия гаршта, барои иљрои он 
чорањои мушаххас андешида шаванд. Барномаи давлатї на танњо 
парвариши зироат, балки тадќиќоти он, ташкили тухмипарварї, 
технологияи коркарди муосир ва тарзњои самараноки истифодаи 
мањсулоти онро дар шароити Тољикистон бояд дастгирї намояд. 
Дар ин кор Вазорати кишоварзї, Академияи илмњои  Љумњурии 
Тољикистон, Академияи илмњои кишоварзии Тољикистон, 
Донишгоњи аграрии Тољикистон ба номи Ш.Шоњтемур ва дигар 
муассисањои илмию соњавї бояд ташаббускор бошанд.  

Иќдоми пешгирифтаи Барномаи љонибдории инкишофи 
иљтимоии манотиќи кўњистон (БЉИИМК) доир ба афзоиш додан 
ва пањн намудани зироати топинамбур дар шароити минтаќаи 
кўњистон нињоят сариваќтї буда, дар оянда он метавонад барои 
некуањволии мардуми дењот бо роњи истењсоли маводњои 
гуногуни ѓизої, хўроки чорво, мањсулоти табобатї ва 
биоэнергетикї аз растании топинамбур сањми босазо гузорад.   

